
	ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի և N16 սահմանանշանի մոտակայքում Արաքս գետի հայկական կողմի մոտ 130մ երկարությամբ և 8մ խորությամբ ողողված պատնեշի վերականգնման աշխատանքների իրականացման կարևորությամբ։

	
	          2.Ընթացիկ իրավիճակը և խնդիրները
          
          Ավազահանքի շահագործման հետևանքով Արաքս գետի հայկական կողմում՝ N 16 սահմանանշանի մոտ 130 մ երկարությամբ և 8 մ խորությամբ հողապատնեշը ողողվել է, և N 16-ից մինչև N 14 սահմանանշանը ընկած տարածքում փոխվել է Արաքս գետի նախկին հունը, Արաքսը հոսում է Հրազդան գետի հունով: Համաձայն 1973թ. վերասահմանանշման (редемаркация), Հայաստանի Հանրապետության և Թուրքիայի միջև պետական սահմանը անցնում է Արաքս գետի նախկին հունով, որը փոփոխման հետևանքով ներկայումս ջրազրկվել և պատվել է խիտ թփուտներով ու ծառերով: Արաքս գետի նախկին և ներկայիս հուների միջև առաջացել է մոտ 400 հա մակերեսով «կղզի», որը ամայացել է և գյուղատնտեսական նպատակներով չի օգտագործվում: Արաքս գետը Հրազդան գետի հունով հոսելու հետևանքով Հրազդան գետի ձախ ափը վտանգված է, հեղեղների ժամանակ տեղի են ունենում փլուզումներ, որոնք կարող են ափամերձ տարածքի և սահմանային կառույցերի ողողման պատճառ դառնալ: Աշխատանքների կատարման արդյունքում նախատեսվում է մոտ 6.5 կմ երկարության վրա վերականգնել Արաքս գետի նախկին հունը N 16-ից մինչև N 14 սահմանային նշանների հատվածում և խուսափել հետագա փլուզումներից: Արաքս գետի ներկայիս հունի վրա, սահմանային N 16 նշանի մոտ, նախատեսվում է նաև կառուցել դիմհարային պատվար (պատնեշ)՝ Արաքս գետի ջրերը նախկին հունը ուղղորդելու համար:
         2022 թվականից մեկնարկել է վերը նշած օբյեկտի նախագծանախահաշվային փաստաթղթերի ձեռքբերման գործընթացը։ ՀՀ կառավարության 27.04.2023թ. N 635-Ն որոշմամբ Ջրային կոմիտեին հատկացված 19,980.0 հազար դրամի շրջանակներում ձեռք են բերվել նախագծանախահաշվային փաստաթղթերը, համաձայն որի՝ շինարարական աշխատանքների համար պահանաջվում է 378,251.2 հազար դրամ, տեխնիկական հսկողության ծառայությունների համար՝ 4,917.3 հազար դրամ, հեղինակային հսկողության ծառայությունների համար՝ 1,513.0, ընդամենը՝ 384,681.5 հազար դրամ։     

	                 
	

	
	3. Տվյալ բնագավառում իրականացվող քաղաքականությունը
        Ջրային կոմիտեն նշված աշխատանքների ձեռքբերման համար 24.05.2023թ. հրապարակել է ՋԿ-ԲՄԱՇՁԲ-23/5-Ա գնման ընթացակարգը, որի արդյունքում 300,293.4 հազ. դրամով պայմանագիր կնքելու առաջարկ է ներկայացվել ընտրված մասնակցին: Միաժամանակ կնքվել է ՋԿ-ԳՀԾՁԲ-23/4-Տ  ծածկագրով տեխնիկական հսկողության ծառայությունների մատուցման պայմանագիր՝ 1,440.0 հազ. դրամ արժեքով:  
       2023 թվականին նախատեսվում է իրականացնել շինարարական աշխատանքների 50 տոկոսը՝ 150,000.0 հազար դրամ արժեքով, ընդ որում, ինն ամսվա համար անհրաժեշտ է կանխավճար՝ շինարարական աշխատանքների ընդհանուր արժեքի 20 տոկոսի չափով՝ 60,000.0 հազար դրամ։ Տեխնիկական հսկողության ծառայությունների համար պահանաջվում է 720.0 հազար դրամ, հեղինակային հսկողության ծառայությունների համար՝ 750.0 հազար դրամ։
Սույն որոշման նախագծով պահանջվող գումարը, որը կազմում է 151,470.0 հազար դրամ, կվերաբաշխվի ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Օրվա կարգավորման ջրավազանների կառուցում և վերակառուցում» միջոցառման համար նախատեսված միջոցների (2023 թվականի ընթացքում գումարի վերականգնման անհրաժեշտություն չի առաջանա), ինչպես նաև վերը նշված օբյեկտի նախագծանախահաշվային փաստաթղթերի փորձաքննության համար նախատեսված գումարի՝ գնումների արդյունքում տնտեսումների հաշվին (900.0) (ընթացակարգի ծածկագիրը՝ ՋԿ-ԳՀԾՁԲ-22/1-Փ)։
 

	
	[bookmark: _GoBack]4.Կարգավորման նպատակը և բնույթը
ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի և N16 սահմանանշանի մոտակայքում Արաքս գետի հայկական կողմի մոտ 130 մ երկարությամբ և 8 մ խորությամբ ողողված պատնեշի վերականգնում։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի և N16 սահմանանշանի մոտակայքում Արաքս գետի հայկական կողմի մոտ 130 մ երկարությամբ և 8 մ խորությամբ ողողված պատնեշի վերականգնում։


	
	  7. Տեղեկատվություն
      «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի և 2021 թվականի նոյեմբերի 18-ի N 1902-Լ որոշմամբ հաստատված «ՀՀ կառավարության 2021-2026 թվականների գործունեության միջոցառումների ծրագրի» պահանջներից: 



